
〈㠝。禾黍慳培塿。秀實僅有之。嘉祥藐烏暏。府主金華仙。農扈躬緬縷。暖律笑吹鄒。長府肯爲魯。節用寓封殖。𡩖征從字撫。去年民病穫。公把漏天補。〉

〈今年趂春耕。公有月額雨。至和委來牟。兩岐分藝圃。雙秀可竒觀。三頴駭珍吐。一如荀氏龍。頭角森踽踽。一如賈氏虎。偉彪稱最怒。友于好弟兄。長〉

〈峙支傴僂。芒頴乍崢嶸。襁褓辭嫗姆。苗脉共根株。萬物本乎祖。見說西家牛。二犢同一乳。碎啄衆難并。異聞沓前古。歸功貳千石。爲言物有主。憶昔〉

〈辛丑間。紅塵飛白羽。陸海沉炊煙。原田没榛楛。殿角深顧憂。宅西命山甫。太平登九年。魚鳬藹生聚。長嘯孤雲端。漢中我疆宇。片心天地通。助順知〉

〈已許。畜繁田不蕪。麥瑞冨髙庾。萬竈飽貔貅。目中已無虜。坐縛長橋蛟。行却九關虎。挈還天子地。醉言執童羖。衮衣逐歸禾。上瑞此焉取。癯儒喜聞〉

〈言。中夜常起舞。欲補嘉禾篇。俚詠驚尾甒。𡊮起巖詩仲春勸耕。有獻兩岐麥者。和丁端叔茶使韻。周原膴膴侔歌頌。我訪春郊届羲仲。市橋曲屈〉

〈古招提。媚日暄風傍韉鞚。布宣德意父老喜。醉飽盤餐兒女共。眼㸔秀色壟頭多。風落輕花枝穗重。東皇生意滿阡陌。不待池塘春草夢。道傍瑞麥〉

〈獻者誰。秀出雙枝駭羣衆。春風和氣下披拂。産出禎祥呈妙用。我思昔𡻕旱爲虐。幾度箋天香火共。懸知政拙謾心勞。助然弗稱甘泉從。今年春到一〉

〈犁雨。是處膏腴飽耕種。舉趾于耜競東作。剥棗烹葵弭田訟。三農儻遂冨庶樂。四體如忘疴痒痛。只今貽此來牟喜。大手鋪張煩屈宋。崆峒有詠拾〉

〈遺語。茂陵作頌相如諷。司馬相如居茂陵。作頌曰。嘉榖六穗。詩成豈待擊鉢催。句惡自慚操管弄。與君拍手訪豐年。姑置别離傾酒甕。吳泳鶴林集〉

〈瑞麥歌爰采麥矣岷之陽。麥秀蘄蘄兮登我場。岐岐而生自天産。兩兩而並維星祥。我行其野逢酇長。酇長忻然持穗徃。自言此穗實秀時。六稻〉

〈俱垂惟麥仰。𣈆之四穟唐六岐。雖有其物無其時。我君聖武綏萬邦。我侯駿德爲藩維。君臣堯舜禹。十風五日雨。干戈偃息將兆和。拍手齊唱崆峒〉

〈歌。李曾伯可齋集戊申和嘉興守瑞麥行。瑞麥歌懷安。三岐及六穗。嘉祥不虛出。良以氣和致。人言一草木。華枯且爲異。况兹一曰食。有是三足記。〉

〈此邦今扶風。中興號佳地。去年𡻕干厄。衆懼憂莫弭。入春雨暘時。嘉驗應期至。賢侯政事師。其清一杯水。孜孜布上德。念念在民事東都循吏孰漁〉

〈陽史君似。一麥露雙頴。異世風同軌。華黍續新雅。嘉禾繼前瑞。老夫卧陋巷。聞此躍而起。一𠪨猥受滕。二天幸托冀。誰謂大慶賚。俯亦及憔悴。自今〉


〈豐年兆。不若力田匱。當知太守心。根源自宫閟。務農且重榖。感召自兹類。昔襦今五袴。千里共衣被。相逢二三叟。相慶更相慰。不圖田里歎。轉作謳〉

